
Հայաստանի Հանրապետության կառավարության 2020 թվականի օգոստոսի 27-ի թիվ 1433-Ա որոշման մեջ լրացումներ և փոփոխություն կատարելու մասին Հայաստանի Հանրապետության կառավարության որոշման նախագծի վերաբերյալ
շահագրգիռ մարմինների առարկությունների եվ առաջարկությունների

	1. ՀՀ ֆինանսների նախարարություն

	01-11-2022թ.

	
	N 01/2-1/19038-2022

	1․ Ս.թ. հոկտեմբերի 28-ի Ձեր թիվ 01/17588-2022 գրությամբ ներկայացված՝ «Հայաստանի Հանրապետության կառավարության 2020 թվականի օգոստոսի 27-Ի թիվ 1433-Ա որոշման մեջ լրացումներ և փոփոխություն կատարելու մասին» ՀՀ կառավարության որոշման նախագծի այսուհետ՝ Նախագիծ և հայտի վերաբերյալ հայտնում ենք հետևյալը:
Հայտին կից ներկայացված Ձև 4-ով նախատեսված ցանկում և Նախագծի հավելվածում ԱՏԳ ԱԱ 8707909009 ծածկագրին դասվող ապրանքների չափման միավորն անհրաժեշտ է ներկայացնել հատով՝ համապատասխանեցնելով ԵՏՀ 2021 թվականի սեպտեմբերի 14-ի թիվ 80 որոշմանը:



	Ընդունվել է։ 


	[bookmark: _Hlk69199583]2. ՀՀ պետական եկամուտների կոմիտե

	 03-11-2022թ. 

	
	 N 01/3-2/79400-2022

	1. Նախագծի 1-ին կետում «143» թիվը առաջարկում ենք փոխարինել «1433» թվով:
2. «Մարտին Սթար» ՍՊԸ կողմից դիմումին կից ներկայացված Ձև N 2-ում և Նախագծի 1-ին կետի 1-ին ենթակետում ներկայացված ապրանքների ցանկերում նշված ապրանքների վերաբերյալ տեղեկությունները բավարար չեն ըստ Եվրասիական տնտեսական միության արտաքին տնտեսական գործունեության ապրանքային անվանացանկի դասակարգման ճշգրտության վերաբերյալ դիրքորոշում ներկայացնելու համար:
3. Եվրասիական տնտեսական հանձնաժողովի կոլեգիայի 21.04.2015թ. N 30 որոշման N 1 հավելվածի 1.1-րդ բաժնի «D» ցանկով` ԱՏԳ ԱԱ 8418 69 000 ծածկագրին դասվող` նույն ցանկում նշված ապրանքների նկատմամբ սահմանված է Եվրասիական տնտեսական միության մաքսային տարածք ներմուծման և (կամ) Եվրասիական տնտեսական միության մաքսային տարածքից արտահանման արգելք:
Միաժամանակ, «Մարտին Սթար» սահմանափակ պատասխանատվությամբ ընկերությունը (ՀՎՀՀ 01240274, գրանցված 03.04.2007թ.) գործում է հարկման ընդհանուր համակարգում, ըստ ներկայացրած վերջին՝ 2022թ. սեպտեմբեր ամսվա եկամտային հարկի և սոցիալական վճարի ամսական հաշվարկի ունի 269 հարկման բազա ունեցող վարձու աշխատողներ, որոնց միջին հարկման բազան կազմում է 316,930 ՀՀ դրամ: Ինչ վերաբերում է ընկերության շրջանառությունից ստացված տարեկան հասույթներին, ապա հայտնում ենք, որ ընկերության կողմից իրացման վերաբերյալ դիմումին կից ներկայացված տեղեկատվությունը չի համընկնում հարկային մարմնի տեղեկատվական բազայում առկա տվյալների հետ, ուստի նշված տեղեկատվությունը հանդիսանում է հարկային գաղտնիք և ենթակա չէ տրամադրման, իսկ 26.10.2022թ. դրությամբ ընկերությունը չունի հարկային մարմնի կողմից վերահսկվող եկամուտների գծով պարտավորություն:

Նշված ծածկագրով ապրանքը դասվում է բացառությունների շարքում։










 


	3․ ՀՀ արդարադատության նախարարություն
	01-11-2022թ․

	
	N 01/27.2/48142-2022

	1. «Հայաստանի Հանրապետության կառավարության 2020 թվականի օգոստոսի 27-ի N 1433-Ա որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում «Հայաստանի Հանրապետության» բառերն անհրաժեշտ է հանել՝ հաշվի առնելով «Նորմատիվ իրավական ակտերի մասին» օրենքի 18-րդ հոդվածի 3-րդ մասի դրույթները:
2. Նախագծի 1-ին կետի ենթակետերի համարակալումն անհրաժեշտ է վերանայել, մասնավորապես՝ ապահովելով դրանց հերթական համարակալումը՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները, որոնց համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: 
Միաժամանակ, Նախագծի 1-ին կետում «N 143-Ա» բառերն անհրաժեշտ է փոխարինել   «N 1433-Ա» բառերով, իսկ Նախագծի 1-ին կետում ենթակետերից՝ «հավելվածը» և «հավելվածի» բառերը հանել:

	Ընդունվել է։

